
(վիճ.տվյալներ)
2018թ. ընտանիքների կարիքավորության գնահատման և սոցիալական աջակցության բնագավառում իրականացված աշխատանքների

 Ընտանիքների կարիքավորության գնահատման և սոցիալական աջակցության ոլորտում աշխատանքները հիմնականում նպատակաուղղվում է հանրապետության բնակչության սոցիալական պաշտպանության համակարգի բարելավմանը և կատարելագործմանը։ 
Արցախի Հանրապետության աշխատանքի, սոցիալական հարցերի և վերաբնակեցման նախարարության տնային պայմաններում միայնակ տարեցների և հաշմանդամների սոցիալական սպասարկման կենտրոնն ապահովում է ԱՀ-ում բնակվող շուրջ 174 միայնակ տարեցների և հաշմանդամների սոցիալական սպասարկման պատշաճ մակարդակը:
«Ստեփանակերտի տուն-ինտերնատ» պետական ոչ առևտրային կազմակերպությունում խնամվող 75 միայնակ տարեցներ և հաշմանդամներ գտնվում են պետության լրիվ խնամքի ներքո։ Նրանք ստանում են բժշկական օգնություն, ունեն կենսաապահովման բոլոր անհրաժեշտ միջոցները։
2018թ. ԱՀ պաշտպանության բանակում զինծառայության ժամանակ հաշմանդամ դարձած 14 քաղաքացու  նախարարության կողմից հատկացվել են 4 միլիոն 964 հազար դրամ միանվագ օգնություն, ԱՀ զինծառայության ժամանակ զոհված /մահացած/ զինծառայողների 15 ընտանիքների հատկացվել է 18.0 մլն. դրամ միանվագ օգնություն, իսկ 46 զոհվածի, գերեզմանի բարեկարգման նպատակով, ընտանիքներին հատկացվել է 64 մլն. 400 հազար դրամ փոխհատուցում, իսկ հուղարկավորության համար 13 ընտանիքի տրվել է 9 մլն 100 հազար դրամ։ 

Հաշվետու ժամանակաշրջանում 53 հաշմանդամի համար անվճար պատրաստվել է ոտքի և տարբեր տեսակի պրոթեզներ, վերանորոգվել է 69 պրոթեզ, 31 կանանց հատկացվել է կրծքագեղձի պրոթեզ, 195 հաշմանդամի՝ հենակներ և 104  քաղաքացու՝ ձեռնափայտեր։

ՀՀ աշխատանքի և սոցիալական հարցերի և ԱՀ աշխատանքի, սոցիալական հարցերի և վերաբնակեցման նախարարությունների միջնորդությամբ ՀՀ-ում իրականացվել է օրթոպեդիկ կոշիկի պատրաստման աշխատանքներ:
Նախարարության միջնորդությամբ ք. Երևանում  կատարվել է 18 հաշմանդամի աչքի պրոթեզավորում, որի ծախսը կազմել է  1 մլն. 260.0  հազար  դրամ, ինչը լրիվությամբ կատարվել է պետական  բյուջեի միջոցների հաշվին։ 

Հաշմանդամներին  նախարարության կողմից անվճար հատկացվել են 56 թիկնասայլակ։ Լսողական խանգարումներ ունեցող քաղաքացիների հատկացվել են թվով 168 լսողական սարքեր։ 
ԱՀ-ի երկու և ավելի զոհ ունեցող  78 ընտանիքների հատկացվել է 29 մլն 070 հազար դրամ դրամական օժանդակություն։
Դրամական և նյութական հարցերով բաժին մուտք գործած դիմումներից 2508 քաղաքացու հատկացվել է 89 մլն 500 հազար դրամ ֆինանսական օգնություն, 2418 քաղաքացու՝ նյութական օգնություն։ 
ԱՀ  կառավարության համապատասխան որոշման համաձայն  պետական բյուջեի միջոցների հաշվին  ԱՀ-ում բնակվող տարբեր սոցիալական խմբերին պատկանող թվով 407 քաղաքացիներ ուղեգրվել են Հայաստանի Հանրապետությունում գործող առողջարան՝ առողջարանային բուժում ստանալու և հանգստանալու նպատակով:
Առողջարանային բուժման նպատակով 2018թ. ծախսվել է 76 մլն 009 հազար  դրամ:
ԱՀ-ում բնակվող Հայրենական Մեծ պատերազմի հաշմանդամներին, մասնակիցներին, ԽՍՀՄ մեդալակիրներին  և նույն պատերազմում զոհվածների այրիներին, ԱՀ պատերազմում զոհված զինծառայողների  ընտանիքներին, ԱՀ պատերազմի հաշմանդամներին ԱՀ հիշարժան օրերի կապակցությամբ  հատկացվել  է շուրջ 204 մլն 910 հազար դրամի չափով միանվագ դրամական  օգնություն։
Ի նշանավորումն Հայրենական Մեծ պատերազմի հաղթանակի 73-ամյակի և Շուշիի ազատագրման 26-ամյակի, մայիսի 9-ի կապակցությամբ ՀՄՊ մասնակիցներին, հաշմանդամներին և ՀՄՊ-ում զոհվածների ընտանիքներին` թվով 45 հոգու տրամադրվել է 100-հազարական դրամ, ՀՄՊ մասնակիցներին ու  հաշմանդամներին հավասարեցված անձանց` թվով 127 հոգու, տրամադրվել է 50– հազարական դրամ։
      

Արցախի Հանրապետությունում ընտանիքների կարիքավորության գնահատման <<Արցախ>> համակարգը ներդնելու համար 2018թ. վերջնական ավարտին է հասցվել ԱՀ թվով 1189 ընտանիքիների կարիքավորության գնահատման գործընթացը: Արդյունքների ամփոփմամբ կատարվել է համապատասխան եզրակացություններ և առաջարկություններ:
 


ՀՀ ծրագրավորողների հետ համատեղ աշխատանքի շնորհիվ մշակվել և կատարելագործվել է <<Արցախ համակարգ>> ծրագիրը հաշվարկման էլեկտրոնային տարբերակ մշակելու նպատակով:
 


Կազմակերպվել է շրջանային և համայնքային այցեր՝ կապված ընտանիքների կազմավորման հետ: Համայնքներից ստացված տվյալները համապատասխան կարգով մուտքագրվել են, որոնք դեռ կրում են շարունակական բնույթ: 


Ծրագրի իրականացման շրջանակներում հանդիպումներ և աշխատանքներ են կատարվել համապատասխան մարմինների հետ, բազաների ստեղծման ու դրանցից օգտվելու ուղղությամբ:

Ընտանիքների կարիքավորության գնահատման և

սոցիալական աջակցության վարչության պետ                                Ս. ԻՍՐԱՅԵԼՅԱՆ
